
Макалада окурмандын компетенциясы түшүнүгүнѳн 
улам келип чыкчу окурмандык компетенттүүлүк маселеси, 
анын маани-маңызы, ЖОЖдун студентинин китеп сүйүүчү, 
болочок адабият мугалими болуп калыптануусундагы ролу 
тууралуу баяндалат. Мында жазгыч акындардын поэтикалык 
туундуларын компетенттүүлүккѳ негиздеп окутууда чыгар-
маны окуу деңгээлинин башкы критерийлеринин бири – текст-
ти түшүнүүнүн толуктугу кѳңүлгѳ алынат. Макалада ошон-
дой эле текст менен болчу жумуштардын ѳндүрүмдүүлүгүн 
шарттап туруучу жана текстти ар башка пландык ракурс-
тарда кабылдоого, интерпретациялоого жана түшүнүүгѳ 
мүмкүнчүлүк берүүчү, ѳз ара бири-бирин толуктап туруучу, 
ийкемдүү, ыкчам когнитивдик стилдердин гармониялуу жый-
ындысы катары студенттин инсандыгынын «полистилдик 
репертуары» маселеси каралды. Буга кошумча болочок ада-
бият мугалимдеринин окурмандык компетенттүүлүгүн түзүп 
калыптандыруунун жана ѳркүндѳтүүнүн педагогикалык 
шарттарын аныктап алуу максатында ЖОЖдордун сту-
денттеринин «окурмандык портреттеринин» классификация-
сы иштелип чыгылды. Демек, жазгыч акындардын поэтикалык 
чыгармаларын ЖОЖдордун филологиялык факультеттеринде 
окуп, талдап ѳздѳштүрүү процессинде студенттердин окур-
мандык компетенттүүлүктѳрүн калыптандырып бекемдѳѳдѳ 
бул айтылгандар ылайыгына карай эске алынып, колдонулуусу 
зарыл. 

Негизги сѳздѳр: окурмандык компетенция, окурмандык 
компетенттүүлүк, негиздеп окутуу, текстти интерпрета-
циялоо, билим, билгичтик, инсандык тажрыйба, кесипкѳйлүк 
тажрыйба, полистилдик репертуар, когнитивдик стиль. 

В статье рассказывается о проблеме читательской 
компетентности, которая исходит из понятии компетенции 
читателя, ее сути, ее роли в становлении студента вуза люби-
телем книг, в будущем учителя литературы. Здесь учитывае-
тся одно из главных критериев чтения полного понимания 
текста при компетентностной изучении поэтических произ-
ведений поэтов письменников. В статье также рассматри-
вался вопрос «полистильного репертуара» личности студента 
как гармоничного набора взаимодополняющих, гибких, опера-
тивных когнитивных стилей, позволяющих воспринимать, ин-
терпретировать и понимать текст в различных плановых ра-
курсах и обусловливающих эффективность работы с текс-
том. В дополнение к этому, в целях определения педагогических 
условий формирования и развития читательской компетент-
ности будущих учителей словесности, разработана классифи-
кация «читательских портретов» студентов вузов. Следова-
тельно, в процессе изучения и анализа поэтических произведе-
ний поэтов письменников на филологических факультетах 

вузов необходимо формировать и укреплять читательскую 
компетентность студентов и применять эти сказанные по 
мере надобности и соответственно. 

Ключевые слова: читательская компетентность, чита-
тельская компетентность, обучение на основе, интерпрета-
ция текста, знания, навыки, личностный опыт, профессио-
нальный опыт, полистильный репертуар, когнитивный стиль. 

 
The article tells about the problem of reader's competence, 

which comes from the concept of reader's competence, its essence, 
its role in the formation of a university student as a book lover, in 
the future a literature teacher. Here one of the main criteria for rea-
ding a complete understanding of the text is taken into account in 
the competent study of the poetic works of the poets of the writers. 
The article also considered the issue of the "polystyle repertoire" of 
a student's personality as a harmonious set of complementary, 
flexible, operational cognitive styles that allow to perceive, interpret 
and understand the text in various planned angles and determine the 
effectiveness of working with the text. In addition, in order to deter-
mine the pedagogical conditions for the formation and development 
of the reading competence of future teachers of literature, a classi-
fication of "reading portraits" of university students has been deve-
loped. Consequently, in the process of studying and analyzing the 
poetic works of poets of writers at the philological faculties of uni-
versities, it is necessary to form and strengthen the reading compe-
tence of students and apply these words as needed and accordingly. 

Key words: reading competence, reading competence, based 
learning, text interpretation, knowledge, skills, personal experience, 
professional experience, polystyl repertoire, cognitive style. 

Ушунда ЖОЖдун студенттеринин китеп окууда-
гы кѳйгѳйлѳрүнѳ байланыштуу окурмандык компе-
тенция маселеси менен катар эле окурмандык компе-
тенттүүлүктү ар тараптуу кароо, чечмелѳѳ зарылдыгы 
бар. Так ушул студенттин окурмандык компетенция-
сы маселесинен окурмандык компетенттүүлүк проб-
лемасы келип чыгат. Учурда россиялык билим берүү 
системасына жигердүүлүк менен киргизилип жаткан 
жаңы Федералдык мамлекеттик билим берүү стандар-
тынын (ФМББС) экинчи мууну окурмандык компе-
тенттүүлүктү тѳмѳндѳгүчѳ аныктап берет: «Читатель-
ская компетентность – совокупность знаний, умений 
и навыков, позволяющих человеку отбирать, пони-
мать, организовывать информацию, представленную 
в знаково-буквенной форме, и успешно ее использо-
вать в личных и общественных целях» [1, 177-б.]. 
Демек, окурмандык компетенттүүлүк – бул белгилик-



 
 
 
 
 

323 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА № 7, 2022

тамгалык үлгүдѳгү маалыматты адам, биздин миса-
лыбызда, студент түшүнүп кабылдап, иргеп пайдала-
нууга мүмкүнчүлүк берүүчү билимдердин, билгич-
тиктердин жана кѳндүмдѳрдүн жыйындысы, аны же-
кече жана коомдук максаттарда ийгиликтүү колдо-
нуусу. Ошондой эле окурмандык компетенттүүлүктү 
инсандын «проявляющееся в готовности и способнос-
ти к актуализации и преобразованию личностного и 
профессионального опыта в процессе интерпретации, 
понимания и личностного осмысления текста по-
средством использования информационно-поиско-
вых стратегий, оперирования культурными кодами, 
эффективного сочетания дискурсивно-аналитических 
и образно-эмоциональных способов овладения куль-
турным опытом, традиционных и электронных форм 
чтения» [2, 11-б.] - деп аныктаса да болот. Байкалган-
дай, адабият – кыргыз адабияты предметинин окутуу-
чусунун алдында адистешкен, шык-жѳндѳмдүү, чы-
гармачыл окурманды калыптандыруу делинген, толук 
аныкталып такталган максат турат. 

ЖОЖдун студенттеринин окурмандык компе-
тенттүүлүгү бир катар бѳтѳнчѳлүктѳргѳ ээ. Ѳзүнүн 
инструменталдык метапредметтик табиятынан улам 
окурмандык компетенттүүлүк ЖОЖдук билим берүү-
нүн шарттарында кесипкѳйлүк компетенттүүлүктүн 
түзүлүп калыптануусуна жана ѳнүктүрүлүүсүнѳ 
ѳбѳлгѳ түзѳт. Азыркы заманбап ЖОЖдо окурмандык 
компетенттүүлүк студенттердин ѳз алдынчалуу жана 
илимий-изилдѳѳчүлүк иштерине негиз болуп келүү-
дѳ. Маалыматтык чѳйрѳнүн шарттарында окурман-
дык компетенттүүлүктүн мазмунунда сапаттык ѳзгѳ-
рүүлѳр жүрүп жатат. Маалыматтык чѳйрѳ кѳркѳм 
текстти окуу процессинде студенттин окурмандык 
компетенттүүлүгүнѳ оң кандай болсо, так эле ошон-
дой терс таасир кѳрсѳтүүчү жаңы таанып билүүчүлүк 
түзүмдѳрдү калыптандырууга кѳмѳк кѳрсѳтѳт. Китеп 
окуу жаатындагы экрандык маданияттын таасири ме-
нен шартталган терс тенденцияларга тѳмѳндѳгүлѳр 
киргизилет: үстүртѳн окуя кууп окуу, беттерди оку-
бай аттап кетүүнүн орун алуусу ж.б. Ошону менен 
бирге, маалыматтык чѳйрѳнүн оң таасири маалымат-
ты кабылдоонун ассоциативдик ыкмаларынын ѳнү-
гүүсүндѳ, ички туюмда, чыгармачылык ой жүгүртүү-
дѳ, мейкиндиктик элестетүүдѳ ж.б. камтылган. 

Жазгыч акындардын поэтикалык туундуларын 
компетенттүүлүккѳ негиздеп окутууда чыгарманы 
окуу деңгээлинин башкы критерийлеринин бири – 
текстти түшүнүүнүн толуктугу кѳңүлгѳ алынат. Ал 
эми текстти жетиштүү толук түшүнгѳндүктү тѳмѳн-
дѳгү билгичтиктер күбѳлѳй алышат: 

– тексттин мазмунуна жалпы багыт алуу жана 
анын бүтүндүк маани-маңызын түшүнүү (башкы те-
маны, жалпы максаттарды же тексттин багытталы-
шын аныктоо; аталышты тексттен таап чыгуу же ой-
дон чыгаруу; тексттин жалпы маңызын билдирүүчү 

тезисти түзүү; тексттин бѳлүгүнүн жана анын суроо 
аркылуу түзүлүүчү жалпы идеясынын ортосундагы 
дал келүүнү табуу ж.б.); 

– маалыматты табуу (текстке ылдам кѳз жүгүр-
түп ѳздѳштүрүү, анын негизги элементтерин аныктоо 
жана зарыл маалыматты издѳѳ менен алектенүү); 

– текстти интерпретациялоо (анда камтылган ар 
башка мүнѳздѳгү маалыматты салыштырып же кар-
шы коё билүү; алып чыгылган тезистерди бекемдѳѳдѳ 
андагы далилдерди табуу, түзүлгѳн ѳбѳлгѳлѳрдѳн на-
тыйжа алуу; автордун же тексттеги башкы ойдун 
ниеттенүүсү тууралуу корутунду чыгаруу); 

– тексттин мазмунунун рефлекциясы (текстте 
байкалган маалыматты башка булактардан алынган 
билимдер менен байланыштыра билүү; дүйнѳ туура-
луу ѳзүнүн түшүнүүлѳрүнѳн чыгып текстте жасалган 
бекемдѳѳлѳрдү баалоо, ѳз кѳз караш-позициясын кор-
гоо үчүн далилдерди табуу, бул студенттердин акыл-
эс мүмкүнчүлүктѳрүнүн жетиштүү жогорку деңгээ-
лин, адептик жана эстетикалык жактан ѳнүгүүлѳрүн 
билдирет); 

– тексттин формасына рефлекция (тексттин маз-
мунун гана эмес, анын формасын, бүтүндѳй алганда – 
анын аткарылыш чеберчилигин дагы баалай билүү, 
бул ой жүгүртүүнүн сынчылдыгынын жетиштүү 
ѳнүктүрүлүүсүн жана эстетикалык ой жоруулардын 
ѳз алдынчалуулугун кѳңүлгѳ алат). 

Эл аралык эксперттер ѳз алдынча жана аудито-
рияда текстти окуу (китеп окуу) сабаттуулугунун мы-
на ушул беш деңгээлин алып чыгышты жана баяндап 
жазышты, булардын ар бири «маалыматты издѳѳ 
жана калыбына келтирүү», «текстти интерпретация-
лоо жана алынган жыйынтыктарды негиздѳѳ», «реф-
лекция жана баалоо» параметрлери боюнча ѳлчѳнүл-
дү, б.а. кабылдоонун, эске тутуунун, ой жүгүртүүнүн, 
кѳңүл буруунун, элестетүүнүн психикалык процесс-
терин ѳзүнѳ камтыды. Бул деңгээлдер студенттердин 
мындагы бѳлүп кѳрсѳтүлгѳн билгичтиктеринин ар 
бирин татаалдыгы боюнча ар башка текст менен бол-
чу ишмердүүлүктѳрү негизинде мүнѳздѳшѳт. Ушунда 
интеллектуалдык компетенциянын түзүмүн карап 
чыгуу зарыл, ал студенттердин предметтик билимде-
ринин жана билгичтиктеринин кѳлѳмү менен канча-
лык болсо, ошончолук ушул билимдер жана билгич-
тиктердин ѳз ара байланыштарынын бѳтѳнчѳлүгү ме-
нен мүнѳздѳлѳт. Мында предметтен тышкары билим-
дерге жана билгичтиктерге ээлик кылуу деңгээли, 
адамдын дүйнѳдѳн алган орду тууралуу философия-
лык ой жоруудан ѳткѳрүү кѳңүлгѳ алынат. Предмет-
тен тышкаркы билимдер жана билгичтиктер – бул 
ушундай билимдер жана билгичтиктер, булар сту-
денттердин ѳздѳрүнүн билим алуу процессин жана 
анын реалдуу жыйынтыктарын аңдап туюнгандыгын 
камсыз кылышат. 

Ушунда студенттердин интеллектуалдык компе-
тенциясынын кайсы курамдык бѳлүктѳрү кѳркѳм 

текстти окуу, анализдѳѳ процессинде түзүлүп калып-
танарын кѳрсѳтүү зарыл. Текстти окуу жана талдап 
анализдѳѳ адабий чыгарманы илимий жактан аңдап 
туюнууну, анын эстетикалык бүтүндүгүн ѳздѳштү-
рүүнү кѳңүлгѳ алат, мындагы субъективдүү таасирлер 
объективдүү усулдар негизинде текшерилет. 

Окурмандык компетенттүүлүктүн ѳзгѳчѳ маани-
лүү ролу студенттин кѳп кырлуу социомаданий мей-
киндикке жетишүүсүндѳ жалпы маданий тажрыйба-
сын актуалдаштырууда жана кайрадан түзүп чыгуу-
сунда камтылган. Окурмандык компетенттүүлүккѳ 
ээлик кылуу деңгээлине карата талаптар кайрадан ой 
элегинен ѳткѳрүлѳт, ал алардын жазуу жүзүндѳгү ре-
презентациясындагы социомаданий коддорго сапат-
туу ээлик кылуусу жана ишти алып баруусу, маалы-
матты натыйжалуу колдонуусу, чоң кѳлѳмдѳгү уюш-
туруунун вербалдык жана образдык ык-амалдарынын 
тең салмактанылышын кѳңүлгѳ алуучу маалыматтын 
негизинде иш алып баруусу менен аныкталышы ык-
тымал. 

ЖОЖдордун студенттеринин окурмандык ком-
петенттүүлүктѳрүн калыптандыруунун милдеттерине 
киргизилет: 

– коммуникативдик, интеллектуалдык жана реф-
лексивдик жѳндѳмдүүлүктѳрүн ѳнүктүрүү; 

– инсандык жана кесипкѳйлүк тажрыйбаларын 
байытуу; 

– маалыматтык коомдогу жашоонун жана иш-
мердүүлүктүн шарттарына ылайыкташтыруу. 

Россия Федерациясынын Китеп окууну колдоо-
нун жана ѳнүктүрүүнүн улуттук программасында 
окурмандык компетенттүүлүк «совокупность знаний 
и навыков, позволяющих человеку отбирать, пони-
мать, организовывать информацию, представленную 
в печатной (письменной) форме и успешно ее исполь-
зовать в личных и общественных целях» [3] катары 
аныкталат. Мына ушундайча окурмандык компетент-
түүлүктүн иш алып баруучулук (операционалдык), 
ишмердүүлүктүк курамдык бѳлүктѳрүнѳ басым жаса-
лат. 

Окурмандык компетенттүүлүктүн ишмердүү-
лүктүк маңызына таянылган ушуга окшогон кѳз ка-
раштарды философия илимдеринин доктору, профес-
сор Э.А. Орлова карманат, ал окурмандык компетент-
түүлүктү «умение отбирать и понимать письменные 
тексты, содержащие информацию, прелставленную в 
разных социокультурных кодах; навыки работы с 
письменными текстами» [4, 8-б.] катары аныктайт. 

ЖОЖдун студентинин окурмандык компетент-
түүлүгүн маалыматты натыйжалуу издѳѳнүн, иргеп 
алуунун жана уюштуруунун стратегияларына ээлик 
кылуу негизинде текстти кабылдоо, интерпретация-
лоо, түшүнүү жана инсандык ой элегинен ѳткѳрүү 
процессинде инсандык жана кесипкѳйлүк тажрыйба-

ны актуалдаштырууга, байытууга жана ѳзгѳртүп тү-
зүүгѳ карата даярдыгын жана жѳндѳмдүүлүгүн анык-
тоочу инсандык сапаттардын интегралдык мүнѳздѳ-
мѳсү, ар башка социомаданий коддор менен иш алып 
баруу, китеп окуунун салттуу жана электрондук тех-
нологияларын ийкемдүүлүк менен айкалыштыруу ка-
тары аныктоого болот. 

Окурмандык компетенттүүлүктүн түзүмүндѳ ѳз-
гѳчѳлүү орун студенттин когнитивдик стилдеринин 
жыйындысы катары келүүчү когнитивдик (таанып 
билүүчүлүк) тажрыйбасына ыйгарылат, булар менен 
иш алып баруу студентке тексттик жумуштарды на-
тыйжалуу жүзѳгѳ ашырууга мүмкүнчүлүк берет. 

Текст менен болчу жумуштардын ѳндүрүмдүү-
лүгүн шарттап туруучу жана текстти ар башка план-
дык ракурстарда кабылдоого, интерпретациялоого 
жана түшүнүүгѳ мүмкүнчүлүк берүүчү, ѳз ара бири-
бирин толуктап туруучу, ийкемдүү, ыкчам когнитив-
дик стилдердин гармониялуу жыйындысы катары 
студенттин инсандыгынын «полистилдик репертуа-
ры» (стилдин кѳптүгү репертуары) каралат. Андыктан 
окурмандык компетенттүүлүктү түзүп калыптанды-
руу жана андан ары ѳркүндѳтүү студенттин инсанды-
гынын полистилдик репертуарын алардын кѳркѳм 
текст менен болчу иш процессинде ийкемдүү айкалы-
шуусу, жуурулушуусу жана «катарлаш кошулуусу» 
эсебинен кеңейтүү аркылуу жүзѳгѳ ашырылат. 

«Полистилдик репертуар» текст менен болчу 
иште студентке мүмкүнчүлүк берет: 

– текстти аналитикалык жана синтетикалык ка-
былдоого; 

– тексттин мазмунунан кандай болсо, так эле 
ошондой ѳзүнүн инсандык тажрыйбасынан түздѳн-
түз алынуучу билимдерге таянууга; 

– тексттин ар башка пландагы интерпретациясын 
жүзѳгѳ ашырууга; 

– сынчыл жана ачык-айрым таанып-билүүчүлүк 
позицияда болууга; 

– маалыматтык ийкемдүүлүктү жана стереотип-
түүлүктү гармониялуу айкалыштырууга; 

– тексттеги олуттуу маалыматты олутуу эмеси-
нен иргеп алууну жүзѳгѳ ашырууга; 

– фактылык жана концептуалдык маалыматты 
интерпретациялоого жана аңдап түшүнүүгѳ; 

– альтернативанын кѳп түрдүүлүгүндѳ жай, 
ойлонуп окууну кандай болсо, так эле ошондой тез че-
чим кабыл алуу зарылдыгы кырдаалында үстүрт ка-
рап чыгып, ылдам кѳз жүгүртүп окууну жүзѳгѳ ашы-
рууга; 

– текстти окуунун жѳнѳкѳй, ошондой эле татаал 
стратегиясын колдонууга; 

– вербалдык жана образдык формадагы факты-
лык жана концептуалдык маалыматты алып чыгууга. 

Психология илимдеринин доктору И.Скотнико-

ва жүргүзгѳн эмпирикалык изилдѳѳлѳр кѳрсѳткѳн-
дѳй, когнитивдик стиль ишмердүүлүктүн натыйжасы-
на таасир этүү менен, таанып-билүүчүлүк ишмердүү-
лүктѳгү чечүүнүн стратегиясынын жана ык-амалда-
рынын тандалып алынышын шарттайт [5, 29-б.]. 
Ушунда изилдѳѳчү стратегияны стилдин айкын, так 
кѳрүнүшү катары түшүнѳт. Мындан тышкары бул ма-
селе боюнча чет ѳлкѳлүк изилдѳѳчүлѳр: Ж.Р.Андер-
сон, Л.Ф.Бахман, Ж.Д.Браун, В.Коллинс ж.б. тарабы-
нан адабиятка жүргүзүлгѳн анализ дагы когнитивдук 
стилдин корреляциясынын жана ага тийиштүү окур-
мандык стратегиялар фактысынын болушун бекем-
дейт. Бул «полистилдик репертуардын» студентке эм-
нени берерин божомолдоого мүмкүндүк берет: 

– түзүп калыптандыруучу жана ѳздүк стилдер-
дин ийкемдүү айкалы-шуусу негизинде китеп окуу-
нун жана текстти интерпретациялоонун кѳбүрѳѳк та-
таал стратегияларын колдонууга; 

– ѳнүктүрүлүүдѳгү когнитивдик стилдердин ык-
чамдуулугу негизинде окурмандык стратегияларды 
студенттин окуу-таанып-билүү ишмердүүлүгүнүн ар 
башка тармактарына алып ѳтүү, мында текстти окуу 
процессиндеги окуу жана кесипкѳйлүк милдеттердин 
чечилиши мурдагы окурмандык стратегияларга не-
гизденүүсү мүмкүн эмес. 

ЖОЖдун студенттеринин окурмандык компе-
тенттүүлүгүн түзүп калыптандыруунун жана ѳркүн-
дѳтүүнүн педагогикалык шарттарын аныктап алуу 
максатында ЖОЖдордун студенттеринин «окурман-
дык портреттеринин» классификациясы иштелип 
чыкты. ЖОЖдун студенттеринин «окурмандык порт-
реттеринин» классификациясында салыштыруунун 
параметри болуп студенттин ѳз инсандыгынын стил-
дик ѳзгѳчѳлүктѳрүнүн кандай болсо, так эле ошондой 
каралып жаткан тексттин, мисалы, жазгыч акын 
Молдо Багыш Сарыбай уулунун «Абак дептеринин» 
стилдеринин басымдуу дал келүү/дал келбѳѳсү эсеп-
телинет. Инсандын жана каралып жаткан чыгарма-
нын текстинин стилдик ѳзгѳчѳлүктѳрү дал келбеге-
нинде салыштыруунун параметри болуп инсандын 
стилдик ѳзгѳчѳлүктѳрүнүн же каралып жаткан текст 
тарабынан дайындалган стилдердин басымдуу үстѳм-
дүк кылуусу саналат. 

Демек, ЖОЖдун студенттеринин «окурмандык 
портреттеринин» негизинде жогоруда белгиленген 
параметрлерди тѳмѳндѳгүдѳй кылып алып чыкса бол-
чудай: 

Окурман-эксперт. Бул портрет үчүн инсандык 
жана тексттик стилдик ѳзгѳчѳлүктѳрдүн басымдуу 
дал келүүсү мүнѳздүү, демек, алар фактылык жана 
концептуалдык маалыматтын негизинде тексттеги ав-
тордук ойду эч бир кыйналуусуз чечмелей алышат. 
Мындай студенттер жогорку академиялык ийгилик-

түүлүгү менен айырмаланышат, алар негизинен ѳздѳ-
рүнүн болочок кесиптик ишмердүүлүктѳрүн ѳркүндѳ-
түү үчүн кѳркѳм жана илимий тексттерди окуу дис-
циплиналарынын программалык талаптарынын алка-
гында кандай болсо, так эле ошондой ѳздѳрүнүн тан-
доолору боюнча негизинен канааттануу менен оку-
шат. 

Окурман-дилетант. Окурман-дилетанттар ин-
сандын жана тексттин стилдик мүнѳздѳмѳлѳрүнүн 
дал келбегенинде мурда эле түзүлүп колдонууда тур-
ган когнитивдик стилдерге артыкчылык берүүнү 
ылайык кѳрүшѳт. Мындай студенттер үчүн окуп би-
лим алууга карата орточо жана тѳмѳн жетишүүчүлүк 
жана мотивдешүү мүнѳздүү. 

Окурман-конформист. Бул топтун ѳкүлдѳрү 
мындагы инсандык жана тексттик стилдик мүнѳздѳ-
мѳлѳр дал келбегенинде текст тарабынан коюлган 
когнитивдик стилдерге артыкчылык берүүнү ылайык 
кѳрүшѳт. Булар үчүн негизинен когнитивдик стилдин 
туруктуулугу жана башкалардын таанып-билүүчүлүк 
тажрыйбасына карата эң эле ачык кѳрүнгѳн толерант-
туу (сабырдуу) мамиле мүнѳздүү. Мындай студенттер 
орточо жана жетиштүү жогорку жетишүүчүлүгү ме-
нен айырмаланышат. 

Окурман-жаратуучу. Инсандык жана тексттик 
когнитивдик стилдер басымдуу бири-бирине дал кел-
бегенинде бул топтун ѳкүлдѳрүнѳ алардын ортосун-
дагы «ѳйдѳ-ылдый жылышуулардын» негизинде 
текст тарабынан дайындалган стилдер менен буга 
чейинки стилдерди ийкемдүү айкалыштыра билүүлѳ-
рү мүнѳздүү. Айрым кырдаалдарда алар ийкемдүүлү-
гү, сабырдуулугу, ачык таанып-билүүчүлүк позиция-
сы, дивергенттүүлүгү, рефлективдүүлүгү менен кѳрү-
нүшѳт. Башка бир жагдайларда окурман-жаратуучу 
кѳбүрѳѳк импульсивдүү, конвергенттүү, сынчылдуу, 
стереотиптүү болууга умтулушат. Булар үчүн орточо 
жана жогорку жетишүүчүлүк мүнѳздүү. 

Так мына ушундайча, эртеңки кыргыз тили жана 
адбияты мугалимдеринин инсандыгынын «окурман-
дык портреттеринин» алып чыгылган классификация-
сынын негизинде ЖОЖдун студенттеринин окурман-
дык компетенттүүлүгүн түзүп калыптандыруунун жа-
на ѳнүктүрүүнүн жалпы педагогикалык шарттарын 
аныктап алууга болот. Мындай педагикалык шарттар-
га кѳп ѳлчѳмдүү кабылдоонун колдонулушу, кѳркѳм 
текстти түшүнүү жана интерпретациялоо, студенттин 
ѳзүн кѳрсѳтѳ алуусун жана ѳзүн ѳзү ѳркүндѳтүү мүм-
күнчүлүгүн эсепке алуу менен окуу-таанып-билүүчү-
лүк ишмердүүлүктү уюштуруусу киргизилет. 

Жазгыч акындардын поэтикалык чыгармаларын 
ЖОЖдордун филологиялык факультеттеринде окуп, 
талдап ѳздѳштүрүү процессинде студенттердин окур-
мандык компетенттүүлүктѳрүн калыптандырып бе-
кемдѳѳдѳ жогоруда айтылгандар ылайыгына карай 

эске алынып, колдонулуусу зарыл. Окурмандык ком-
петенттүүлүк маселеси талаптагыдай жолго коюлуп, 
филологиялык факультеттин студентинин руханий 
жашоосунун эң бир кымбат, баалуу, ажырагыс бѳлү-
гүнѳ айланмайын, андан мыкты китеп сүйүүчүнүн, 
мектеп окуучуларын китептин ажайып гүлбагына 
жетелеп кирчү сѳздүн толук маанисиндеги чыныгы 
адабият мугалиминин чыгышы кыйын. Студенттин – 
болочок адабият мугалиминин окурмандык компе-
тенттүүлүгүн калыптандыруу жана андан ары ѳнүк-
түрүү мына ушул себептен да бѳтѳнчѳ маанилүү. Бул 
айтылгандар жазгыч акындардын чыгармаларын 
компетенттүүлүккѳ негиздеп окутуу маселесинин – 
ишти жазуудагы башкы маселе акырына чыгып, то-
лугу менен жүзѳгѳ ашырылышына түздѳн-түз тий-
иштүү демекчибиз. 

Адабияттар: 

1. Кольчикова Н.Л. Формирование читательских компетен-
ций школьника в процессе литературного образования // 

Вестник ТГПУ (TSPU Bulletin). -2013. № 4 (132). - С. 177-
180. 

2. Сапух Т.В. Формирование читательской компетенции сту-
дентов университета: учебное пособие. - Оренбург: ОГУ, 
2016. - 109 с. 

3. Национальная программа поддержки и развития чтения на 
2007–2020гг. http//www.fapmc.ru news/ agency/2007/11. 

4. Орлова Э.А. Общекультурная и читательская компетент-
ность. Сборник информационно-аналитических материа-
лов по проблемам чтения / Сост. Е.И. Кузьмин, А.В. Пар-
шакова. - М.: Межрегиональный центр библиотечного 
сотрудничества, 2009. - С. 8-11. 

5. Стиль человека: психологический анализ. / Под ред. А.В. 
Либина. - Москва: Смысл, 1998. - С. 310. 

6. Беделова К.А. Ознакомление студентов высших учебных 
заведений с понятиями «компетенция» и «компетентность» 
при изучении произведений поэтов письменников. / Наука, 
новые технологии и инновации Кыргызстана. 2020. №. 10. 
C. 267-271. 

7. Беделова К.А. Компетентностный подход при изучении 
произведений поэтов письменников в высших учебных за-
ведениях. / Наука, новые технологии и инновации Кыргыз-
стана. 2020. №. 10. C. 245-249. 

 
_____________________________________________________ 

 
 


